
Naalakkersuinikkut sulinermut aningaasatigut tapiissuteqartarneq pillugu Inatsisartut inatsisaat 

allanngorteqqullugu Naalakkersuisut peqquneqarnissaanik Inatsisartut aalajangiiffigisassaattut 

siunnersuut, maannakkut periuseq imatut allanngortillugu, partiit Inatsisartuni 

sinniisuutitaqartut tunngaviusumik 850.000 koruuninik tapiissummik pisalersillugit kiisalu 

kingullermik Inatsisartunut qinersinerup inernera tunngavigalugu taasinermut ataatsimut 200 

koruuninik pisalersillugit. Attaviitsut taasinermut ataatsimut 200 koruuninik ukiumut 

tapiissutisisalersinneqassapput agguaqatigiisitsineq 1/31 atorlugu kiisalu taasinerit tamarmiusut 

tunngavigalugit. Allannguineq atulersinneqassaaq ulloq 1. januaari 2019 aallarnerfigalugu. 

(Inatsisartuni ilaasortaq Randi Vestergaard Evaldsen, Demokraatit) 

 

Naalakkersuinikkut sulinermut aningaasatigut tapiissuteqartarneq pillugu inatsit siorna 2017-imi 

naleqqussarneqarpoq  Inatsisartuni amerlanerussuteqarluartunit akuersissutigineqartumik akit  

taamaalillunilu aaqqiineq nutaaq ukioq manna 2018-imiit aningaasanut inatsisikkoorlugu 

atulersumik aallartinneqarluni. 

Siumumiit isumaqarpugut Naalakkersuinikkut sulinermi partiinut pisussaaffilersuineq annertusiar-

tortillugu tapiissutitigut annikillisaanissaq tulluartuunngitsoq naapertuuttuunanilu. Aammalu inuit 

oqartussaaqataanerannik pingaartitsineq eqqarsaatigalugu naalakkersuinikkullu suleriaatsit 

ineriartortittuarnissaat eqqarsaatigalugu tapiissuteqartarnerup sulianut naapertuuttuunissaa 

pisariaqartutut isigaarput.  Aap Demokratii akeqarpoq, aamma naapertuuttumik tapiissutitigut 

aaqqissuussiffigineqarsimassaaq. 

Taamannak oqaaseqarluta siunnersuutip siulittaasoqarfimmit naliliiffigineqarnissaa kaammattuu-

tigaarput, oqaatigisattalu ilanngullugit tusaaniarneqarnissaat kaammattuutigalutigu. 

 

Jess Svane, Siumut 

 


